
Inatsisartut suleriaasianni § 36 imm. 1 naapertorlugu Naalakkersuisunut apeqqut imaattoq ma-

tumuuna sagqummiuppara:

Naalakkersuisunut apeqqut: Pisortat suliffeqarfiutaanni meeqqanut politikeqalernissaq
anguniarlugu Naalakkersuisut peqquneqarnissaannik Inatsisartut aalajangiiffigisassaannik
siunnersuut 2008-mi Inatsisartut upernaakkut ataatsimiinneranni saqqummiunneqartoq
amerlanerusunillu akuersissutigineqartoq maannakkut suliaq sumut killippa?

(Inatsisartunut ilaasortaq Doris Jakobsen, Siumut)

Pisortat suliffeqarfiutaanni meeqqanut politikeqalernissaq anguniarlugu Naalakkersuisut
peqquneqarnissaannik Inatsisartut aalajangiiffigisassaannik siunnersuummik 2008-mi Inatsisartut
upernaakkut  ataatsimiinneranni ~ sagqummiussaqarpunga, amerlanerussuteqartunit  tassa

Naalakkersuisunit, Siumumit Atassummillu akuersaarneqarrtumik.

Naalakkersuisut akissuteqaataanni erseqqissaatigineqarpoq taamanikkut Namminersornerullutik
Ogqartussat sulisuminnut politikkianut ilanngullugu siunertaq taanna anguniarlugu suliarineqartoq,
tassa Naalakkersuisoqarfinni Suleqatigiinnissamik Ataatsimiititaliami aammalu
Namminersornerullutik Ogqartussat Ataatsimoortumik Suleqatigiinnissamik Ataatsimiititaliaat

aqqutigalugit suliaq ingerlanneqassasoq.

2008-mi Inatsisartut aaliangernerat najoqqutaralugu aammalu taamanikkut Naalakkersuisut
suliamik ingerlatseqqginnissamik sagqummiussinerat tunngavigalugu matumuuna paaserusuppara

maannakkut suliaq maannakkut sumut killinnersoq?



